
Shri Shivakamasundaridandakam

શ્રીશિવકામસુન્દરીદણ્ડકમ્

પતઞ્જલિમહર્ષિપ્રણીતં 
યા માયા સા ચ માયા પરશિવસચિવા વિશ્વસંસૃષ્ટિરક્ષા-

ભઙ્ગપ્રાવીણ્યશિલ્પપ્રકટિતમહિમા  મોહયન્તી જગન્તિ ।
માનં મેયં ચ માતા ન ભવતિ ચ યયા જાયતે વિદ્યયા સ્વં

તત્ત્વં ભાવઃ પરામ્બા જયતુ મમ હૃદિ શ્રીકરી બ્રહ્મવિદ્યા॥ ૧॥
જય ! જય ! જગદમ્બ ! જલરુહભવમુખ્યનાકાલયવ્યૂ-
હસેવાસમાનમ્રકોટીમણીધોરણીભાનુભાસ્વત્પદાબ્જે ! નમ -

ચિત્તરાગાસિકે ! ચિત્તરઙ્ગાસિકે  !॥ ૨॥
અગાધસંસારહિંસાસમાતઙ્કશઙ્કાઽગદઙ્કારદીક્ષાઙ્કુરે    ! અખણ્ડ-
વિધ્યણ્ડ ષણ્ડોપરિ દ્યોતમાનાલયાકલ્પકલ્પદ્રુમાનલ્પ પુષ્પભ્રમ-
દ્ભૃઙ્ગગીતોદયોલ્લાસિચિન્તામણિસ્યન્દમાનામ્બુપૂરાતિવર્ધિષ્ણુ   -

પર્યન્તપીયૂષપાથોધિરિઙ્ખત્તરઙ્ગચ્છટાટોપવલ્ગત્કણશ્રેણિજીવત્  -
પ્રપઞ્ચપ્રવૃત્તસ્તુત પ્રક્રિયેઽવિક્રિયે !॥ ૩॥
મન્દ્રચન્દ્રાઙ્કુરોત્તંસફાલાનલજ્વાલમાલૌઘલીલાપતઙ્ગી  -
કૃતાનઙ્ગસઞ્જીવનાલોકિતે  ! ભૂરિકારુણ્યભારાતિખિન્નાશયે !
વલ્ગુપાશાઙ્કુશેક્ષુસ્ફુરચ્ચાપ-પુષ્પેષુહસ્તે !
નમસ્તે સમસ્તૈકમાતઃ ! શિવે !॥ ૪॥
જય જય શિવકામસુન્દરિ(ર્ય) અનન્તં દિગન્તં ભજન્તં ગુણં
તાવકં ભાવુકં કિં  પુનઃ સ્તોતુમસ્તીહ કશ્ચિત્ સુધીરત્ર ? વૃત્રાહિતે
શસ્ત્રશબ્દાસહે; પ્રસ્તુતત્રાસશુષ્યદ્વપુષ્યઞ્જસા ભૂતશાન્તત્વિષિ
જ્યોતિષિ સ્વાહયા સેવિતે; જીવિતે જીવિતેશે નિરાશે, મુહુસ્રસ્યતિ
પ્રાયશો રક્ષસિ, પ્રાણરક્ષૌષધં કાઙ્ક્ષતિ દ્રાગહો પાશિનિ,વ્યાકુલે
ચાનિલે, વિત્તનાથેઽપ્યથ સ્વસ્તિકામે, ચિરાલ્લજ્જયા ભઙ્ગુરે  શઙ્કરે,
કુણ્ઠદોર્દણ્ડચણ્ડિમ્નિ હા પુણ્ડરીકેક્ષણે મુક્તલજ્જામરં ત્રસ્તવિદ્યાધરં

ભગ્નસાધ્યચ્છટં ખિન્નખિન્નોરગં ભિન્નતુન્નાર્ણવં ખણ્ડ્યમાનાણ્ડજં
ચૂર્ણ્યમાનાચલં પાટ્યમાનદ્રુમં ભક્ષિતૈણાઙ્કકં પાતિતાહસ્કરં
નિર્મનુષ્યં નિરાલોકમેવં જગદ્રાધમાનં ચિરાદેધમાનં બલાદન્તક-
સ્યાન્તકં વેધસો વેધસઞ્ચેશ્વરસ્યેશ્વરં શાર્ઙ્ગિણઃ
શાર્ઙ્ગિણં  સર્વલોકદ્રુહં
માહિષઞ્ચાસુરં પ્રોદ્યતાનેકદોર્દણ્ડખેલોલ્લલત્ખેટખડ્ગાસિશઙ્ખેષુ-
બાણાસનાદ્યાયુધસ્તોમકિમ્મીરિતાશાવકાશા ।
સમપ્રોચ્ચલત્પુષ્કલાવર્તકધ્વાનધિક્કારચઞ્ચૂન્મિષત્સિંહનાદાર્ભટી  -
વિસ્ફુટત્સર્વવિધ્યણ્ડભાણ્ડા તટિત્કોટિસન્દોહનિન્દાકરામન્દ
કલ્પાન્તકાલાન્તકાલીકનેત્રાનલોલ્લાસસચ્છાત્રકૃચ્છ્રેતરજ્વાલ -
માલાપુષા ધીરધીરસ્વનદ્ઘણ્ટિકાકાણ્ડનિર્ઘાતઘોષોત્ત્રુટત્સન્ધિ-
બન્ધાન્વિતાદ્રીન્દ્રનિર્યચ્છિલાધૂલિકાપાલિકાપીતદૈત્યૌઘમેઘ-
સ્રવદ્રક્તધારાપગાપૂરજાલેન શૂલેન નિર્ભિદ્ય   ધૂમ્રાક્ષરક્ષશ્ચ ચણ્ડઞ્ચ
મુણ્ડં નિશુમ્ભઞ્ચ શુમ્ભં તથા રક્તબીજં મધુ કૈટભઞ્ચાપિ હત્વા
સમસ્તાસુરાનીકમુત્તેજિતા વીરલક્ષ્મીવિલાસેન દેવિ ત્વમેવ હ્યરક્ષઃ
સમસ્તં જગત્તત્ક્ષણે કિં  બ્રુવે વા પ્રસન્નામપિ ત્વાં ન સન્ના ભયેનાક્ષમા
નેક્ષિતું વાઽમરાસ્તેઽપિ તે વિક્રમપ્રક્રિયાજલ્પનેઽલ્પે પુનઃ કે વયં કિં
પરાઽલં ગિરાં દેવતા સાપિ કિં  વા પરૈસ્ત્વાં ત્વમેવાભિજાનાસિ॥ ૬॥
લોકાનનેકાન્ યદેકા સૃજસ્યાદરેણાવસિ ધ્વંસયસ્યમ્બ !

કેયૂરકોટીરભેદેન ભિન્નં યથા સ્વર્ણમેકં તથોપાધિભેદાદનેકાસિ ।
માયયા મોહિતા હ્યાદ્રિયન્તે પરં દૈવતં નૈવ તે સંવિદન્ત્યન્તરે ત્વાં પરં
તત્ત્વમિત્યલ્પપુણ્યા જના દોષ એષ ત્વયૈવોત્પાદિતઃ કિં  ? ન વા
યત્પ્રપઞ્ચસ્ય સંવૃદ્ધયે નૈકમાર્ગાઃ કૃતાઃ । તાવતા માદ્યતિ, ક્રુધ્યતિ ,
દ્રુહ્યતિ, ત્રસ્યતિ, સ્પર્ધતે, ખિદ્યતે, ક્લિશ્યતે, યાચતે, નશ્યતિ,
ભ્રશ્યતિ પ્રાયશોઽયં જનઃ; ત્વાં પરે શ્રદ્ધયાઽઽરાધ્ય સાધ્યાન્તરં
સન્ત્યજન્તોમુધૈવાભિમાનઞ્ચ ભોગં તૃણાયાપ્યમત્વાઽમૃતત્વં ભજન્તે
હરપ્રાણભૂતે ! જગત્ત્રાણશીલે ! ભવત્પાદસેવાવિધિઃ સર્વલભ્યઃ
કિમસ્માકમપ્યક્ષિપદ્યાં ગતાઽસીતિ ચિત્રં યતસ્તાદૃશૈરપ્યજસ્રં
મુનીન્દ્રૈઃ વિમૃગ્યાસિ તત્ત્વામહં ભાવયે ચેતસા પાહિ શં દેહિ
શૈલાત્મજે !॥ ૭॥
ઇતિ ઉમાપતિશિવપ્રણીતા શ્રીશિવકામસુન્દરીદણ્ડકં સમાપ્તા ।

